
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E MATERIALEVE ZGJEDHORE DHE DOKUMENTACIONIT TË ADMINISTRIMIT TË MATERIALEVE ZGJEDHORE QË DO TË PËRDOREN NË ZGJEDHJET PËR KRYETAR TË BASHKISË KAVAJË, QARKU TIRANË, TË DATËS 07 MAJ 2017
Komisioni Qëndror i Zgjedhjeve në mbledhjen e datës 29.03.2017,  me pjesëmarrjen e:

Denar

BIBA-


Kryetar

Hysen           OSMANAJ-                Zëvendëskryetar

Bledar           SKENDERI-               Anëtar

Edlira 

JORGAQI-

Anëtare

Gëzim 

VELESHNJA

Anëtar

Klement         ZGURI-

Anëtar 
Vera             SHTJEFNI-

Anëtare

Shqyrtoi çështjen me:
OBJEKT:
Miratimin e materialeve zgjedhore dhe dokumentacionit të administrimit të materialeve zgjedhore që do të përdoren në zgjedhjet për kryetar të Bashkisë Kavajë, Qarku Tiranë, të datës 07 Maj 2017.
BAZA LIGJORE: 
Nenin 21, pika 2 dhe nenin 23, pika 1/a të ligjit nr. 10019, date 29.12.2008 “Kodi Zgjedhor i Republikës se Shqipërisë“.
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmeve; 

V Ë R E N
Me Dekret nr. 10098, datë 24.03.2017, Presidenti i Republikës ka shpallur datën 07 maj, si datë për zhvillimin e zgjedhjeve për Kryetar të Bashkisë Kavajë, Qarku Tiranë. Në kuadër të përgatitjes së infrastrukturës dhe logjistikës zgjedhore, Kodi Zgjedhor ndër të tjera parashikon materialet zgjedhore dhe dokumentacionin që duhet përdorur për administrimin e tyre gjatë procesit zgjedhor, siç janë: kutia e votimit, kutia e materialeve zgjedhore, kodet e sigurisë, boja matrikuluese, zarfet e sigurisë, shenjat dalluese dhe dokumentacioni për administrimin e materialeve zgjedhore. 

Modelet dhe specifikimet për të gjitha materialet dhe dokumentacionin e sipërpërmendur janë miratuar për zgjedhjet e zhvilluara për Organet e Qeverisjes Vendore të datës 21 Qershor 2015.

Nisur nga sa më sipër, propozohet që edhe në këtë proces zgjedhor të përdoren për aq sa është e mundur të njëjtat modele të materialeve dhe dokumentacionit të administrimit të BMZ, duke reflektuar ndryshimet në datën dhe llojin e zgjedhjeve që do të zhvillohen.

Kodet e sigurisë rezervë të përdorura në zgjedhjet për Organet e Qeverisjes Vendore të datës 21 Qershor 2015, kanë patur ngjyrë qielli, por duke qenë se nuk ka gjendje në magazinë me këtë ngjyrë, është menduar që kodet e sigurisë rezervë të jenë nga gjendja në magazinë, me ngjyrë të  bardhë.
PER KETO ARSYE

Komisioni Qendror i Zgjedhjeve bazuar në nenin 21, pika 2 dhe nenin 23, pika 1/a të ligjit nr.10019, datë 29.12.2008 “Kodi Zgjedhor i Republikës së Shqipërisë“.
V E N D O S I
1. Në zgjedhjet për kryetar të Bashkisë Kavajë, Qarku Tiranë, të datës 07.05.2017, të përdoren materialet zgjedhore gjendje në magazinën e KQZ-së, të cilat  janë përdorur në zgjedhjet për organet e qeverisjes vendore të datës 21.06.2015, si më poshtë:

a) Kutia e votimit dhe kutia e materialeve zgjedhore, sipas modelit dhe specifikimeve teknike të miratuar me vendim nr. 6 dhe 7, datë 21.01.2015, të KQZ-së;
b) Kodet e sigurisë për mbylljen e kutive te votimit dhe kutive të materialeve zgjedhore, sipas modelit të miratuar me vendim nr. 14, datë 27.01.2015 të KQZ-së;
c) Kodet e sigurisë rezervë të jenë në ngjyrë të bardhë, sipas modelit të miratuar me Vendimin nr.12, datë 24.01.2011 të KQZ-së;
d) Boja timbruese, sipas modelit të miratuar me vendim nr.5 , datë 21.01.2015 të KQZ-së; 

2. Në zgjedhjet për kryetar të Bashkisë Kavajë, Qarku Tiranë, të datës 07.05.2017, do të përdoret dokumentacioni i administrimit të materialeve zgjedhore dhe dhomat e fshehtësisë si më poshtë;
e) Dhomat e fshehtësisë, sipas modelit të miratuar me vendim nr. 19, datë 02.02.2015, të KQZ-së;
f) Procesverbalet e dokumentacionit për administrimin e materialeve zgjedhore, sipas modeleve të miratuara me vendim nr. 18, datë 02.02.2015, të KQZ-së;

g) Zarfat e sigurisë sipas modeleve të miratuara vetëm për kryetar bashkie, me vendim nr.20, datë 02.02.2015 të KQZ-së;

h) Shenjat dalluese sipas modeleve të miratuara me vendim nr.21, datë 02.02.2015 të KQZ-së.
3. Në modelet e dokumentacionit të administrimit të materialeve zgjedhore të përcaktuara në pikën 2 të këtij vendimi,  pjesa “Zgjedhjet për Organet e Qeverisjes Vendore të datës 21 qershor 2015” të bëhet “Zgjedhjet për Kryetar të Bashkisë Kavajë, Qarku Tiranë, të datës 07 maj 2017”.
4. Ky vendim hyn në fuqi menjëherë.

